
X’inhuma l-Materjali li jiġu f’Kuntatt mal-Ikel?  

Il-materjali li jiġu f’kuntatt mal-ikel (FCMs) huma kull materjal jew oġġett magħmul 

mill-plastik, karta u kartun jew kwalunkwe materjal ieħor li jiġi f’kuntatt mal-ikel u 

mal-likwidi, sħan jew kesħin. Dan jinkludi l-imballaġġ tal-ikel kif ukoll oġġetti tal-

kċina u ta’ fuq il-mejda bħal platti, tazzi u kikkri, pożati u kziezel, u oġġetti ta’ 

kuljum li jintużaw fit-tisjir u fit-taqlib tal-ikel. 

Kif jiġi żgurat li l-materjali li jiġu f’kuntatt mal-ikel ma jagħmlux ħsara lis-

saħħa? 

Il-liġi tal-UE teħtieġ li l-materjali kollha li jiġu f’kuntatt mal-ikel jeħtieġ li jkunu sikuri 

u ma għandhomx jaffettwaw is-sikurezza tal-ikel u lanqas m’għandhom ibiddlu t-

togħma jew ir-riħa tiegħu. Fil-każ tal-plastik, is-sustanzi kollha li jintużaw biex isir 

l-oġġett tal-plastik finali l-ewwel iridu jiġu vvalutati għas-sikurezza u jridu jiġu 

awtorizzati biex jintużaw fil-materjali tal-plastik li jiġu f’kuntatt mal-ikel li jitqiegħdu 

fis-suq fl-UE.   

X’inhi l-azzjoni ta’ infurzar kontra l-“Bamboozling”? 

L-azzjoni għandha l-għan li twaqqaf l-importazzjoni, il-kummerċ u r-reklamar 

illegali ta’ oġġetti tal-plastik mibjugħa bħala materjali li jiġu f’kuntatt mal-ikel, eż. 

oġġetti tal-mejda, li fihom il-bambù u addittivi oħra mill-pjanti li mhumiex 

awtorizzati. L-azzjoni kkoordinata mill-UE ntemmet f’April tal-2022 u għalkemm ir-

rappurtar uffiċjali ma għadux iseħħ, l-Awtoritajiet Kompetenti fl-Istati Membri qed 

iżommu l-viġilanza u l-kontrolli tagħhom. Ipparteċipaw 21 pajjiż fl-azzjoni 

kkoordinata1, li wasslet għal żieda sinifikanti fl-identifikazzjoni ta’ prodotti illegali u 

frodulenti. L-Istati Membri eżiġew li l-produtturi, l-importaturi u d-distributuri jirtiraw 

minnufih l-oġġetti mis-suq. 

 

X’inhi l-problema tal-Materjali li jiġu f’Kuntatt mal-Ikel tal-Plastik li fihom il-

bambù u addittivi oħra meħuda mill-pjanti? 

Il-biċċa l-kbira tal-addittivi li jittieħdu mill-pjanti, fosthom il-bambù — li normalment 

jinżiedu bħala fibri tal-bambù mitħuna — għadhom ma ġewx ivvalutati għas-

sikurezza mill-Awtorità Ewropea dwar is-Sigurtà fl-Ikel (EFSA) u għalhekk jistgħu 

jippreżentaw riskju għas-saħħa. Kien hemm bosta każi ta’ oġġetti tal-plastik li jiġu 

f’kuntatt mal-ikel li fihom il-bambù li ddegradaw malajr, u dan ikkawża lissija fl-ikel 

ta’ formaldeid u melamina, li huma sustanzi li jintużaw fil-manifattura tal-plastik, xi 

drabi f’livelli li huma ogħla mil-livelli sikuri. Barra minn hekk, dawn il-plastiks spiss 

                                                           
1L-Awstrija, il-Belġju, iċ-Ċekja, il-Ġermanja, id-Danimarka, l-Estonja, Spanja, il-Finlandja, Franza, il-Greċja, l-

Ungerija, l-Irlanda, l-Italja, il-Litwanja, il-Lussemburgu, in-Netherlands, in-Norveġja, Malta, il-Polonja, il-

Portugall u s-Slovenja. 

https://food.ec.europa.eu/safety/chemical-safety/food-contact-materials/legislation_en


jiġu rreklamati u mibjugħa bħala ekoloġiċi u magħmula kompletament minn 

materjal tal-pjanti naturali. Dan huwa reklamar falz u qarrieqi li jaffettwa d-

deċiżjonijiet ta’ xiri tal-konsumaturi.  

 

Saħħti tinsab f’riskju jekk nuża oġġetti tal-mejda, kikkri jew prodotti oħra 

“magħmula minn” bambù? 

Ma hemm l-ebda riskju akut għas-saħħa minn oġġetti li jiġu f’kuntatt mal-ikel, iżda 
l-esponiment kontinwu għal livelli għoljin ta’ formaldeid u melamina għandu l-
potenzjal li jikkawża tħassib għas-saħħa. Ġew stabbiliti rakkomandazzjonijiet 
dwar l-ammonti massimi ta’ melamina u ta’ formaldeid li jistgħu jiġu kkunsmati, li 
jiżguraw is-sikurezza tal-konsumaturi. Dawk il-limiti ġew stabbiliti filwaqt li tqiesu 
wkoll sorsi oħra ta’ esponiment, pereżempju mill-ikel stess. L-inġestjoni ta’ 
ammonti kbar ta’ dawk is-sustanzi,’il fuq mil-limiti massimi għas-saħħa, jista’ 
jkollha xi effetti negattivi fuq is-saħħa. Pereżempju, il-melamina tista’ taffettwa l-
passaġġ tal-awrina jew il-kliewi. Madankollu, l-ammont (mijiet ta’ drabi) ta’ 
melamina u formaldeid li joriġinaw minn dawk l-oġġetti tal-kċina u ta’ fuq il-mejda 
tal-plastik huwa frazzjoni tat-total li għalih huma esposti l-konsumaturi.  

Kien hemm każ fejn ġew identifikati dawn il-prodotti perikolużi? 

Il-materjali tal-plastik li jiġu f’kuntatt mal-ikel li fihom il-mili tal-bambù jistgħu jkunu 
ta’ riskju għas-saħħa tal-bniedem. L-analiżi fil-laboratorju ta’ kampjun ta’ kikkri tal-
kafè bil-fibri tal-bambù mmanifatturati fiċ-Ċina sabet li l-migrazzjoni tal-melamina 
kienet 3,5 darbiet, u tal-formaldeid kienet 25 darba, ogħla mil-livell massimu 
permess għalihom. L-oġġetti nqerdu.  

Min ħadem fuq l-azzjoni ta’ infurzar kontra l-“Bamboozling”? 

L-awtoritajiet tal-Istati Membri (l-awtoritajiet tas-sikurezza tal-ikel u tad-dwana) 

ikkooperaw fil-livell nazzjonali u fil-livell tal-UE. L-awtoritajiet tal-Istati Membri, l-

awtoritajiet tas-sikurezza tal-ikel, il-membri tan-Netwerk tal-UE dwar il-Frodi 

Alimentari u l-awtoritajiet doganali qasmu l-informazzjoni bejniethom.  

X’kien ir-riżultat? 

Matul is-sena li damet l-azzjoni, dawk li pparteċipaw fiha nnotifikaw 748-il każ ta’ 

materjali tal-plastik li jiġu f’kuntatt mal-ikel li kien fihom it-trab tal-bambù 

mhux awtorizzat. Minn dawn is-748-il każ, 644 kienu prodotti li nstabu fis-suq 

tal-UE, filwaqt li 104 kienu oġġetti rrifjutati fil-fruntiera tal-UE. 580 mis-644-il 

prodott inbiegħu (xi drabi esklussivament) online.  

L-azzjoni ppermettiet ukoll li jiġu individwati materjali li jiġu f’kuntatt mal-ikel 

magħmula minn addittivi oħra li jiġu mill-pjanti, li wkoll mhumiex awtorizzati fl-UE. 



L-aktar li ntuża kien il-qamħ u t-tiben tal-qamħ. Addittivi oħrajn identifikati kienu l-

ħliefa tar-ross, il-qamħirrum, fibri veġetali u partijiet tal-pjanti.  

L-informazzjoni inqasmet biss bejn l-awtoritajiet, jew mal-konsumaturi 

wkoll? 

Il-bejjiegħa bl-imnut, l-importaturi u l-manifatturi ngħataw tfakkira tal-liġi.  

Permezz tal-Organizzazzjoni Ewropea tal-Konsumaturi u ta’ mezzi oħra tal-

informazzjoni, il-konsumaturi Ewropej ġew infurmati dwar l-illegalità ta’ dawn l-

oġġetti ta’ fuq il-mejda u tal-kċina. Filwaqt li dawn l-isforzi ta’ komunikazzjoni saru 

matul l-azzjoni, għadu importanti li l-partijiet ikkonċernati jkomplu jiġu 

sensibilizzati u li jitqajjem l-għarfien fost il-konsumaturi!  

Reklamar falz u qarrieqi 

Meta jinbiegħu, dawn il-prodotti spiss jiġu rreklamati bħala “naturali”, “ekoloġiċi”, 

“kompostabbli” jew “riċiklabbli”. Dawn l-affermazzjonijiet huma foloz peress li l-

oġġetti huma magħmula mill-plastik u jqarrqu bil-konsumaturi biex dawn jixtru 

ħaġa li jemmnu li hija naturali jew sostenibbli. Ħafna drabi dawk il-prodotti tal-

plastik ma jkunux sostenibbli jew riċiklabbli. 

Kif nagħraf il-materjali li jiġu f’kuntatt mal-ikel li huma legali minn dawk li 

huma illegali? 

Il-prodotti illegali tal-plastik huma magħmula minn taħlita ta’ fibri/materjali mill-

pjanti u polimeri tal-plastik. Jinħassu qishom plastik (wiċċ lixx u tal-plastik) peress 

li huma, tabilħaqq, tal-plastik. Huwa faċli li dak li jkun jiddistingwihom minn oġġetti 

magħmula kompletament minn materjal tal-pjanti, bħall-bambù, peress li dawn l-

oġġetti li jkunu kompletament mill-pjanti jżommu l-istruttura naturali u d-dehra tal-

materjal tal-pjanti. 

Illegali — Il-materjali tal-plastic li jiġu f’kuntatt mal-ikel li fihom addittiv tal-“bambù” 

 

Legali — Il-Pożati magħmula 100 % mill-bambù 

 



Xi drabi, dawn il-prodotti tal-plastik jiġu ttikkettati wkoll bħala “organiċi”. Anki jekk 
l-addittiv magħmul mill-pjanti li jintuża jkun organiku, it-tikketta organika tista’ 
tintuża biss għall-ikel skont ir-Regolament (KE) Nru 834/2007.  

L-awtoritajiet nazzjonali huma responsabbli li jevalwaw u jikkontrollaw dawn l-
aspetti qarrieqa każ b’każ. 

X’nagħmel b’oġġett li għadni kif xtrajtu? 

Huwa rrakkomandat li tibagħtu lura lill-bejjiegħ bl-imnut, jew jekk tkun xtrajtu 
online, li tikkuntattjata lill-pjattaforma. Jekk il-bejjiegħ bl-imnut jew il-pjattaforma 
jkomplu jbigħu dawn l-oġġetti, il-konsumaturi jistgħu jikkunsidraw li jinfurmaw lill-
awtorità nazzjonali tagħhom dwar is-sigurtà fl-ikel2. 

X’nagħmel b’oġġetti li ili xi ftit li xtrajthom? 

Billi l-prodott ma jistax jitqies li hu sikur biex jintuża mal-ikel, huwa rrakkomandat 
li ma jintużax għal mal-ikel u li jintrema b’mod sikur fid-dustbin (peress li mhuwiex 
kompostabbli). Meta l-oġġett jissaħħan, jintuża mal-ikel sħun, jew jinħasel fil-
magna tal-ħasil tal-platti, jistgħu jiżdiedu l-ammonti ta’ melamina u formaldeid li 
jemigraw għal fuq l-ikel. Bl-istess mod, għandek tevita li tużah għat-trabi u għat-
tfal, li huma aktar sensittivi.   

 

 

Aktar informazzjoni 

2https://food.ec.europa.eu/system/files/2022-09/food-fraud_contact-points.pdf; 

https://ec.europa.eu/info/live-work-travel-eu/consumer-rights-and-complaints/enforcement-

consumer-protection/consumer-protection-cooperation-network_en#cpc-actors 

 



 https://food.ec.europa.eu/system/files/2022-07/food-fraud-

reports_20220615_minutes.pdf [link għal-laqgħa tal-FFN ta’ Ġunju 2021]  

 Is-6 ta’ Mejju: Minuti 

  https://food.ec.europa.eu/system/files/2022-07/food-fraud-

reports_20220615_minutes.pdf 

Links utli: 

 Il-leġiżlazzjoni dwar il-materjali li jiġu f’kuntatt mal-ikel 

 Nota dwar l-użu tal-bambù (ara t-tabella tat-23 ta’ Ġunju)  

 Lista tal-punti ta’ kuntatt nazzjonali kompetenti dwar il-frodi alimentari 

 Lista tal-awtoritajiet kompetenti għall-protezzjoni tal-konsumaturi 

 Informazzjoni dwar ir-riżoluzzjoni tal-ilmenti tal-konsumaturi transfruntiera 

 Opinjoni Xjentifika 10.2903/J.efsa.2019.5902 adottata mill-EFSA fl-24 ta’ Ottubru 

2019: “Update of the risk assessment of ‘wood flour and fibres, untreated’ (FCM No 

96) for use in food contact materials, and criteria for future applications of materials 

from plants origin as additives for plastic food contact materials”  
 Azzjonijiet nazzjonali kontra l-importazzjoni u d-distribuzzjoni illegali ta’ materjali tal-plastik 

li jiġu f’kuntatt mal-ikel li fihom il-bambù jew xi addittivi veġetali oħrajn BE / NL / LU 

/  DE / PL 

https://food.ec.europa.eu/document/download/e1778ec8-0b5f-4e00-baba-788ea18be73f_en?filename=ff_ffn_coord_bamboo_wg_20210506_min.pdf
https://food.ec.europa.eu/safety/agri-food-fraud/eu-coordinated-actions/bamboo-zling_en#modal
https://food.ec.europa.eu/safety/agri-food-fraud/eu-coordinated-actions/bamboo-zling_en#modal
https://food.ec.europa.eu/safety/chemical-safety/food-contact-materials/legislation_en
https://food.ec.europa.eu/safety/chemical-safety/food-contact-materials/fcm-document-library_en
https://food.ec.europa.eu/document/download/47d6390b-4798-45a5-8270-4a9e684d410d_en?filename=food-fraud_contact_points.pdf
https://ec.europa.eu/info/live-work-travel-eu/consumer-rights-and-complaints/enforcement-consumer-protection/consumer-protection-cooperation-network_en#cpc-actors
https://ec.europa.eu/info/live-work-travel-eu/consumer-rights-and-complaints/resolve-your-consumer-complaint/european-consumer-centres-network-ecc-net_en
https://efsa.onlinelibrary.wiley.com/doi/epdf/10.2903/j.efsa.2019.5902
https://efsa.onlinelibrary.wiley.com/doi/epdf/10.2903/j.efsa.2019.5902
https://efsa.onlinelibrary.wiley.com/doi/epdf/10.2903/j.efsa.2019.5902
https://efsa.onlinelibrary.wiley.com/doi/epdf/10.2903/j.efsa.2019.5902
https://efsa.onlinelibrary.wiley.com/doi/epdf/10.2903/j.efsa.2019.5902
http://www.afsca.be/consumenten/dagelijksleven/andere/contactmaterialen/bamboevezels/
https://www.nvwa.nl/nieuws-en-media/nieuws/2021/02/15/let-op-met-servies-van-bamboe-en-melamine
https://securite-alimentaire.public.lu/fr/actualites/communiques/2021/02/Bambou-additifs-non-autorises-dans-FCM-plastiques.html
https://www.bfr.bund.de/en/press_information/2019/47/do_not_use__bamboo_ware__tableware_for_hot_drinks_and_meals-243929.html
https://www.gov.pl/web/gis/uwaga-na-wyroby-do-kontaktu-z-zywnoscia-z-tworzyw-sztucznych-z-dodatkiem-bambusa2

